
Akademik Omer NAKICEVIC (Teocak, 1927.))

Redovni profesor, odnosno professor emeritus na Islamskom teoloskom fakultetu Univerziteta u Sarajevu. Godine 1947. je upisao
studij na Filozofskom fakultetu Univerziteta u Beogradu. Kao ¢lan organizacije Mladi muslimani uhap$en je 1949. godine i poslije
istrage u Beogradu, Sarajevu i Tuzli osuden na 20 godina robije sa prisilnim radom i 7 godina gubitka gradanskih prava.
Nakon 10 godina izdrzane kazne osloboden je i ponovo nastavlja studij na istom Univerzitetu (grupa za orijentalne jezike i
knjiZzevnost), na kojem diplomira 1962. godine. Nakon polozenih ispita na postdiplomskom studiju fakulteta Kullijjetu’l-adab
na Kairskom univerzitetu, magistrirao je 1968. godine na temu Sejh Hasan Kafi Pruséak, raidu’l- ulumi’l-"arabijjeti’l-islamijjeti
[fi'[Bosna ve'l-Herceg. Doktorirao je 1981. godine na Filoloskom Fakultetu Univerziteta u Beogradu na temu Arapsko-islamske
znanosti u BiH i glavne skole od XV do XVII vijeka (Sarajevo, Mostar, Prusac).

Na Islamskom teoloskom fakultetu 1982. godine biran je u docenta na predmetu Hadis, a 1987. godine u vanrednog profesora,
te zatim i u redovnog. Na istom fakultetu vi$e puta biran je za dekana, odnosno rektora. Drzao je predavanja i na drugim
fakultetima: Pedagoskoj akademiji Univerziteta Dzemal Bijedi¢ u Mostaru, zatim na Fakultetu za islamske znanosti u Novom
Pazaru i na Internacionalnom univerzitetu u Novom Pazaru.

Dao je izuzetan doprinos za razvoj nauke kojom se bavi, afirmirao svoju struku — usavrsio metod izu¢avanja islamske tradicije —

hadisa. Puno je radio na podizanju mladog kadra, diplomaca, magistara i doktora nauka.

Bibliografija (izdvojeno)

Autor je brojnih udzbenika, knjiga (24), prijevoda, nau¢nih radova (36) itd. Radio je na realizaciji velikog broja znacajnih
projekata. Ucestvovao je na domac¢im i medunarodnim nau¢nim skupovima. Za izuzetan nau¢ni doprinos vise puta je nagradivan

Od njegovih djela izdvajamo: Arapsko-islamske znanosti i glavne skole od XV do XVII vijeka (Sarajevo, Mostar, Prusac) (1981.),
Uvod u hadiske znanosti (1986.), Historijski razvoj institucije Rijaseta (1996.), Historijski razvoj Fakulteta islamskih nauka (1887-1998)
(1998.), Kuranski belagat i njegov ‘idzaz — nadnaravnost Kur'ana (2000.), Hafiz Seid Zenunovic i njegov prijevod Kurana (2002.),
Teocak kroz protok vremena (2010.), Muhamed Pasié, zaboravljeni direktor Serijatske gimnazije (2011.), Hafiz Omer Music, profesor
(1903-1972), (2012.), U vrtlogu vremena (1927-2017) (2018.). Prevodilac je znacajnih djela s arapskog jezika.

Na BOSNJACKOJ AKADEMIJI NAUKA I UMJETNOSTI - BANU je 09. 06. 2011. godine Prof. dr Omer Nakicevi¢ promoviran u

redovnog ¢lana, a bio je jedan od utemeljitelja BANU-a 09. 06. 2011. godine.

ODGOVOR NA IZAZOV VREMENA'

Postovana gospodo,

Dolazim iz zemlje Bosne i Fakulteta Islamskih nauka kojeg je podigla vlada Austrougarske 1887. godine. Iz sredine
koja poslije sto i vise godina koristi dodijeljeno dobro nama Bo$njacima od strane Austrougarske.

Da kazem izmedu ostaloga, nasljednicima Austrougarske, kakve su utiske ostavili njihovi predci na nas Bosnjake,
da se zahvalim domacinu u ime kolega ovog Fakulteta i prenesem njihove pozdrave, da posjetim prisutne, sa
usputnim kazivanjem, $ta nam je Austrougarska kao prosvjetiteljska zemlja ostavila, da vam kazem da se mi Bos$njaci
nalazimo ovdje u zemlji koja nas je mnogo zaduzila, ali i mi Bo$njaci zaduzili ovu zemlju $to govore brojni grobovi
na brezuljku Bromberen nedaleko od Graca, stradalih u ¢uvenoj borbi na Meleti.

Toliko o drevnim odnosima, a sada da predemo na predmet zbog kojeg smo se okupili. Moj zadatak bi bio da iznesem
u ovom kazivanju neke etic¢ke stavove islamski obojene u odnosu na ono $to smo prezivljavali i $to prezivljavamo.

Koncepcija zivljenja koju zagovara Islam insistira na skladnosti izmedu kretanja covjeka kakvog zeli Bog, i
kretanja ovog Kosmosa kojeg je stvorio Bog. Primjetno je da covjecanstvo pati od strmoglavljenja uslijed odvajanja
od kosmickih zakona. Primijetan je sudar izmedu zla kojim je ¢ovjecanstvo preplavljeno i prirodnih zakona.

Razvoj ¢ovjecanstva proteze se putem duge, duge proslosti. Smrt nije kraj tog puta, nego jedna njegova faza. I sve sto
¢ovjek dobije na ovoj Zemlji nije sav njegov udio. To je samo jedan dio toga. Nagrada ili kazna koja ¢ovjeka mimoide
na ovom svijetu neée ga mimoi¢i na Budu¢em.

Vjernik ima drevno porijeklo. On putuje stazama vremena i ¢lan je povorke koja korac¢a u drustvu plemenite
grupe ljudi. On je u drustvu Poslanika: Nuha, Ibrahima, Ismaila, Ishaka, Jakuba, Jusufa, Musaa, Isaa i Muhammeda a.s..

Ta ¢asna povorka se od davnina suocavala sa raznim situacijama, krizama i iskuSenjima, promjenom mjesta i
brojnosti pripadnika, suo¢avala se sa zabludama, sljepilom, nasiljem, uzaludnim gubljenjem vremena, ugnjetavanjem,
prijetnjama i prognanstvima. Medutim, ona je nastavila put ¢vrstim koracima, smirena srca, pouzdavajudi se u

Boziju pomo¢, ocekujudi je svakog trena.

! Tekstualni sadrzaj je koristen prilikom jednog obradanja akademika Nakicevi¢a na simpoziju u Becu (Austrija), ali do sada nije bio
objavljen.

Islam uc¢i ¢ovjeka da u ovozemaljskom bitisanju nema mjesta sluc¢ajnosti, jer Bog sve sa mjerom stvara i kako
treba ureduje. Sve ima svoju mudrost, samo $to neke mudrosti ostaju nedostupne ogranic¢enoj ljudskoj spoznaji. Na
primjer ¢ovjek prezire nesto, a ono moze biti dobro za njega, voli nesto, a ono zlo za njega. (Kur'an 2/216).

Vjernik Zivi smirene duse, bezbrizan i sretan, vide¢i Boziju ruku u svakom dogadaju u svakoj radnji. On zivi pod
BoZijom zastitom, osje¢a ugodnost od Njegovih svojstava i Njegovih aktivnosti.

Sve $to postoji nije prepusteno zakonima gluhoce i sljepila. Iza svega toga stoji stalna Volja koja sve rasporeduje
i odreduje, postoji apsolutno htijenje, BozZija ruka djeluje na njoj svojstven nacin. Mi nista ne mozemo ubrzati da
se dogodi niti nesto predloziti Bogu. BoZiji nauk donesen je da se po njemu postupa u svakoj sredini, u svakoj fazi
ljudskog Zivota, razvoja i svakom stanju ljudske duse.

Covjek sam sebe vodi putem savrienstva uzdizuéi se ka Bogu. Ovo znadi da je koncepcija zivota postavljena
dugoro¢no. Covjek nije prisiljen da ostvari svoje visoke ciljeve $to prije. Pred njim je dug put, otvoren i nije
ograni¢en duzinom zivota jedne osobe. Boziji nauk ne insistira da se ostvari svaka Zelja za Zivota ¢ovjeka koji se plasi da
ga smrt ne¢e preduhitriti. Istina u Bozijem nauku je iskonska u izgradnji Bitka. Ona nije nesto prolazno niti slu¢ajno.
Ona nije bez odredenog cilja. Iz Bozije uzviSene vjeénosti izrasta sve $to postoji. Istina je osnova ovog svijeta i kada
napusti ovaj svijet tu istinu on ¢e i propasti. Istina se mora obznaniti, a neistina mora is¢eznuti (Kur'an 21/18).

Kakve god pojave bile mimo ovoga, njihov tok ¢e se jasno otkriti. Svako dobro ucinjeno drugome i svako
dobrocinstvo ostaju za uvijek na Zemlji.

Posljednji dogadaji na ovom prostoru navode nas na ¢vrsto uvjerenje — da nema dobra na ovoj Zemlji, nema mira
ovom ¢ovjecanstvu, nema smirenosti ovom ¢ovjeku, nema napredka, blagodati, niti ¢istote, nema skladnosti sa zakonima
Kosmosa i prirodom zivota, bez povratka vjeri. Ovaj svijet je BoZija tvorevina — vrata njegove prirode otvaraju kljucevi
Bozije volje. Bolesti ¢ovjecanstva lijece se samo lijekom iz njegovih ruku. On je ucinio da se kljucevi svega nevidljivoga
nalaze samo u Njegovom nauku i lijek za svaku bolest. Pa ipak, i znani i neznani ne obrac¢aju se na pravo mjesto kada je
u pitanju ¢ovjek. Ovako nesto oni ne rade kada je u pitanju npr. popravak nekog kuénog aparata, nego traze stru¢njaka
i predstavnika proizvodaca tog aparata. Ali, kada ¢ovjek primjenjuje ovo pravilo na sebi samom, on se ne obraéa Tvorcu,
niti trazi Njegovo misljenje iako ga je On sazdao, iako On Jedini zna puteve nastanka i odlaska ¢ovjecanstva.

Odavde dolazi do poteskoca, zalutalom, bijednom i zaprepas¢éenom covjecanstvu koji ne¢e naéi pravi put, uput,
ni mir, ni sre¢u, bez povratka njegovom velikom Tvorcu, isto onako kao Sto se vra¢a jednostavni aparat njegovom

beznacajnom si¢u$nom proizvodac¢u radi popravke.

Covjek je sastavni dio mo¢i Bitka. Njegov rad, njegovo htijenje, njegova vjera, njegovo ¢injenje dobra, njegov
ibadet i njegova aktivnost sve su to vidovi mod¢i ili snage koja ima pozitivan utjecaj na Bitak. Ta njegova snaga je
povezana sa kompletnim BoZijim zakonima o bitku. Sve skupa djeluje skladno i daje kompleksne rezultate samo kad
su zajedno u prirodi. U svemu se proteze univerzalnost.

Medutim, kad god ove sile djeluju odvojeno i sukobljavaju se bit ¢e onda losi rezultati i u medusobnoj
proturije¢nosti. Sam Zzivot postat ¢e nesnosljiv, prosirit ée se poteskoce i patnje medu ljudima, skladno postavci da
Bog nece lisiti blagostanja naroda kome ga je podario — sve dok se on narod ne promijeni (8/53).

Prema tome, veza izmedu djela covjeka i njegove svijesti je ¢vrsta kao i veza izmedu svih dogadaja koji se zbivaju
u okviru kompletnog Bozijeg zakona. Na ruSenju ovog povezivanja, na unosenju rascjepa u ove skladnosti, na
ubacivanju podvojenosti izmedu ljudi i Bozijih tekudih zakona, insistira i radi samo zlonamjernik koji to ¢ovjecanstvo
izvodi sa puta istine.

Islamski nauk Zivljenja ima za cilj odgojiti prvenstveno dobra i idealna ¢ovjeka koji ne pravi razliku medu
ljudima po boji koZe, ne mari za vjeStacke granice koje postavljaju ljudi radi prevlasti jednih nad drugima. To
je licnost koja se definira rije¢ima: Najugledniji je kod Boga onaj koji Mu je najodaniji (Kur'an 49/13). U jeziku
Bos$njaka onaj koji je najveéi mutekija. To je li¢nost koja se samo Njemu klanja. U jeziku Bosnjaka, koji samo
Bogu ibadeti. Medutim, ibader ili klanjanje ne ogranicava se samo na vjerske obrede. Vjerski obredi su predznaci
za identificiranje jednog muslimana, ali i neka vrsta stanica na dalekom putu, na kojima se zadrzavaju putnici da
bi se snadbjeli onim $to im je potrebno da nastave putovanje. Otuda je ovaj cjelokupni put — klanjanje i sve $to
se desi na tom putu — neki obred, fizicki ili intelektualni rad sve je ibader — klanjanje, ako je usmjereno Bogu. U
protivnom kakva bi bila vrijednost tih trenutaka koji su prostrujali kroz ¢ovjeka ili Svemir, ne ostavljajuéi nikakav
trag iza sebe, gubedi se u Svemiru. Ovo znadi da klanjanje ima daleko Sire znadenje jer obuhvata cjelokupnu
djelatnost ¢ovjeka, njegov osjecaj, ideju i rad. To je ustvari, usmjeravanje cjelokupne djelatnosti covjeka prema
Bogu u cilju ostvarenja Njegova zadovoljstva. Na taj nadin ¢ovjek ostvaruje visoki polozaj na zemlji u verziji
Bos$njaka muslimana, /ilafer. To je osnova na kojoj pociva islamski nauk zivljenja, nauk koji tretira ljudsko bic¢e u
cjelini, njegovu tjelesnu, intelektualnu i duhovnu stranu, njegov moralni i materijalni Zivot, njegovu cjelokupnu
djelatnost na zemlji, tretira ¢ovjeka onakvog kakav on i jeste u svojoj prirodi, kakvog ga je Bog stvorio, ne
oduzimajuéi od njegove prirode ni$ta, niti ga opterecuje bilo ¢ime, $to nije u njegovoj moéi, naglasavajuéi pri

tome notu skladnosti.

Ovaj nauk posvetuje duznu paznju duhovnoj — vjerskoj strani ¢ovjeka, jer je dusa prema ovom ucenju, prava
istina, a sve drugo nestalno i promjenjivo. Ona prihvaca sve ono $to se da na neki nadin provjeriti ali vjeruje i u ono
sto se ne moze ¢ulima ¢ovjeka saznati.

Temelj ljudskih odnosa je mir. Islam poziva na mir u svim situacijama. Rat smatra davolskim zavodenjem i svaki
onaj koji kro¢i koracima rata, sluzi se koracima satane, a svaki onaj koji nudi mir s njim treba prekinuti sukob. Svaki
onaj koji ponudi mir i kaze "selam" nema nikakve podloge nastaviti sukob pod tvrdnjom da je on nemusliman. Ovo
je otvoreno zastupljeno u tekstovima ¢asnog Kur'ana koji je vjeciti zakon svih pokoljenja. Nema nikakve razlike
izmedu stoljeca i stolje¢a, nikakve razlike izmedu pokoljenja i pokoljenja. Kada islam istice mir kao glavnu podlogu
ljudskih odnosa izmedu drzava i drzava i naroda i naroda, onda vjernici nemaju prava da se mijesaju u poslove neke
zemlje i naroda osim u slucaju da zastite opéu slobodu i onda kada oni koji su u nevolji i potlaceni zatraze pomoé¢. Islam
postuje pravo da svaka zemlja ima pravo da bude suverena, ima pravo na odbranu svoga tla i suverenosti. U tome nema
nikakve razlike izmedu civiliziranog i neciviliziranog svijeta, izmedu zemlje i zemlje, izmedu naroda i naroda.

Bez sumnje rat po islamskom shvadanju nije osnova za meduljudske odnose. Principi o kojima je bilo rije¢i, a koji
govore o pravilima odnosa ne dozvoljavaju muslimanima da pocinju i vode rat, osim u slucaju agresije usmjerene
protiv pravde i plemenitosti ¢ovjeka.

Brojne su stavke u Kur'anu koje se osvréu na ¢ovjeka i isticu da je ¢ovjek BoZiji namjesnik na zemlji — balifa, da su njemu
kao takvom pod¢injeni i stavljeni pod njegovu vlast Svemir i sve $to je u Svemiru; da mu je Svevisnji dodijelio spremnost
za spoznavanje svega $to susre¢emo u Svemiru, dao mu razum s kojim on moze da spoznaje ¢injenice ovog Svemira i sve
ono §to je na njemu, da spoznaje $ta je na nebesima i Zemlji, pa ¢ak dao mu znanje s kojim nije obdario ni duhovna
bi¢a — andele, nego im je naredio da se ¢ovjeku — Adamu poklone. (Kur'an 2/30-34, 45/12/13). Ova ukazana Cast ¢ovjeku
ne odnosi se na jedan narod ili naciju, nego na sve. Svi imaju pravo na ovu ¢ast jer Muhammed a.s. Vjerovjesnik istice:
"Svi ste od Adama, a Adam od zemlje. Nema nikakve razlike izmedu Arapa i Nearapa. Razlika je samo u odanosti Bogu."
Ovo ucenje isti¢e da ukazivanje humanosti i ljudske plemenitosti pripada svakome ko u sebi nosi obiljezje ljudskosti.
Prva ukazana cast ¢ovjeku bila je, dodjela mu razuma, ¢ime podcinjava Uzviseni tom bicu cijeli Kosmos i sve $to je na
njemu, bilo da se radi o utrobi Zemlje ili na Zemlji ili u atmosferi. Nema nikakve prednosti medu ljudima, zasnovane
na boji, nema nikakve prednosti izmedu bjelca i crnca osim u odanosti Bogu. Prenosi se da je neko uputio prijekor
drugom covjeku u prisustvu Vjerovjesnika Muhammeda a.s. uzviknuvsi: "Crnéino!" jer mu je majka bila crnkinja. Na to

¢e Vjerovjesnik: "To je preslo svaku granicu.” Ponovivsi to tri puta, dodajuéi: "Nema nikakve razlike u prednosti izmedu

jednog i drugog covjeka, niti razlike izmedu vjere i vjere u iskazivanju postovanja prema ¢ovjeku bio on ziv ili mrtav."

U drugom kazivanju stoji da je jednog dana prosla povorka nosedi tijelo jednog Jevreja. Vjerovjesnik ustade iz
postovanja prema mrtvom. Neko mu od prisutnih dobaci: "To je sprovod jednom Jevreju." A on mu odgovori: "Nije
li on ¢ovjek?"

Islam tretira ljude da svi oni ¢ine jedan narod. Njih povezuje ljudskost, mada su im Zelje razlicite, ipak osnova
je ista i sve dok je osnova jedna te ista onda i jedinstvo je kompletno. Prva stavka cetvrtog poglavlja iz Kur'ana
otvoreno istice da je svim ljudima osnova, da ih je Bog stvorio od jedne osobe od nje proizveo suprugu i od njih se
izrodili ljudi... (Kur'an 4/1), (49/13), (7/189).

Ovo potvrduje da su ljudi jedan narod, da je razlika proistekla iz razlike u zeljama da je UzviSeni upuéivao
vjerovjesnike sa uputama da se usklade ta razilazenja prema BoZijoj odredbi, da im ukazu na pravi put i usmjere
onoga koji se odao prohtjevima i koji i drugog zavodi. (Kur'an 2/213). Podjela ljudi na narode i plemena nema
za cilj da se medusobno razilaze, svadaju i tuku, nego da se bolje medusobno upoznavaju i medusobno suraduju.
(Kur'an 49/13). Ovo medusobno upoznavanje ¢ini da svaka se grupacija koristi dobrom druge grupacije jer su dobra

s kojima raspolaZe ova Zemlja, stavljena na raspolaganje sinovima ove Zemlje, a to je ¢ovjek, tako da dobrom jednog

podrugja ne raspolaze samo jedna grupa dok bi druga bila liena tog dobra. A da bi se to ostvarilo mogudée je jedino

putem suradnje i medusobnog ljudskog upoznavanja. Radi tog medusobnog upoznavanja Kur'an upozorava da se
putuje po Zemlji i da stanovnici jednog podrudja na ovaj ili onaj nacin dodu do koristenja dobra kojeg proizvodi
druga zona. Vjerovjesnik Muhammed a.s. se suprostavlja segregaciji zbog boje koze pa i zbog obrazovanosti zato
sto su neki obrazovani, a drugi ne. Obrazovan je upucen da obrazuje neobrazovanog, a ne da vlada njime i da ga
eksploati$e. Neznani se nece pitati zasto nisu uéili, ali ¢e se pitati u¢eni i obrazovani zasto ih nisu poducavali.

Medusobna suradnja, islam u¢i da je osnovni princip svakog ljudskog drustva i ukazuje da se ta suradnja mora
odvijati na opce dobro, a zabranjuje suradnju koja bi prouzrokovala grijeh i neprijateljstvo u nasoj interpretaciji
agresiju. (Kur'an s/2). Suradnja je osnova porodice, temelj naroda u okviru jedne zone i uopce ¢ovjecanstva. To
je potvrdio Muhammed a.s. svojim dolaskom u Medinu sa potpisivanjem ugovora o savezu sa Jevrejima, Ciji je
temelj bio suradnja na dobru, njegovanje Cestitosti i plemenitosti i spre¢avanja uznemiravanja, zatim, izbjegavanje
neprijateljstva, uspostavljanje pravde, nesto slicno kao $to je to izrazeno u terminu "mirni suzivot”. On insistira
na suradnji sa ¢ovjekom bez obzira u kom podrudju on zivio, isti¢u¢i da Bog pomaze ¢ovjeka sve dotle dok ¢ovjek
pomaze drugog ¢ovjeka. Ovdje nije definisano ovog ili onog ¢ovjeka, niti se ograni¢io na muslimane, nego misli na
sve. Ovim se isti¢e da je suradnja pozeljna u svim formama i oblicima, suradnja koja odstranjuje duh spora.

Islam insistira i na toleranciji ali ne ponizenju. On istice potrebu ljudske suradnje bila ona izmedu pojedinaca ili
drustva na nivou tolerancije ali bez predaje zlu ili omogucavanju drugome da ¢ini zlo. Kur'an isti¢e da se lose djelo
odstranjuje dobrim ¢inom i da takav postupak stvara ljubav medu ljudima ako tu ima mjesta. (Kur'an 41/34, 15/85).

Ako je nuzno primijeniti kaznu za zla djela bilo na pojedinca ili drustvo, onda kazna treba da bude da zadovolji
pravdu bez pretjerivanja, a ako je mogude strpjeti i ne primijeniti kaznu, bolje bi bilo. (Kur'an 16/126-127, 7/199).

Ovaj princip proisti¢e iz same pravde. Postupanje ili uzvracanje sa istim je odraz pravde u ljudskim odnosima
izmedu pojedinca i dru$tva, bez obzira radilo se tu 0 muslimanu ili nemuslimanu jer Muhammed a.s. isti¢e: "Postupaj
sa ljudima onako kako bi ti Zelio da oni postupaju sa tobom". Iz toga proisti¢e da Musliman postupa prema onome
koji mu je ucinio nepravdu, upravo onoliko koliko odgovara njegovom djelu. Sankcije mogu biti veée samo za
onoliko koliko bi sprijecile onoga koji je u¢inio nepravdu, da to ponovi.

Ovaj postupak ne protivi se principu pravde, ni vrlini ni toleranciji, jer nije pravedno da se ispoljava tolerancija
radi Sirenja zla. Iz Sirenja zla proisti¢e i smutnja, a smutnja nije draga nikome. Primjena principa dobrote nije
primjena dobrote u svrhu predaje i kapitulacije nego je to realna i pozitivna vrlina koja se ne moze podvréi zlu i

zlima, ona mora da nadmasi i jedno i drugo.

